
Tanosaripa’ sa ko fofo ako talakongkoan

Sowal sa ko fofo ako 1 takowanan, “ Yo kaemang ho kako, ano mitilid
1, tanosaripa:’ sa talakongkoan. Makafakeloh ko lalan itiya ho, ano o
laloodan to faedet ko romi’ad 1, romakat sa i lalan to katayra i kongkoan,
misatokiyakiyal a misahikihiki to oo’, misateroteroc a comikay, matalaw to
karakaman no saripa’. Ya satapang i, cowa ka eca marakam, macocok,
sanalsalen a caenget ko saripa’, ikor to 1, mafana’ to a pakalawac no lalan a
romakat, mililisto to semosemotan a romakat, nga’ ca karamok no faedet ko
saripa’. ” “ Wata! Kasapaan, kahemekan ko ’orip 1so fofo i kaemang ho

'99

saw! ” han ako ci fofo ako.

Do”do sato ko pitawcikel no fofo ako, ““ I fatad no lalan to katayraan 1
kongkoan, ira koya sopi, sakidefet sa i lilis no lalan a malengaw,
mipapahanhanay kako itira a misalama toya papah no sopi, ma:olahay kako
a mitatefin to papah nira, hay tefing han mafekotay kira! ” *“ Fofosaw,
mahecad kita maolah a misalama to sopi! ”” han ako si fofo ako. “ Ano
sapiliyasan toya matarangay no cidal a lalan, ripa’en ako ko lengaw noya

sopi. ” “ As, cowa tahaceka ko saripa’ 1so haw? ” han ako si fofo ako.

“ Mananamay cowa kasikoco kona 0o’ a romakat, mansa kahefaen toya sopi

a romakat, cowa kafana’ to adada. Hayken, o kakifetol to no ’ofil alatek
kona saripa’. > san ko fofo ako.

Hemek sa kako a mitatengil to pitawcikel no fofo ako! “ Fofoaw, cowa
paka’aca ko wina iso to koco itiya haw? ” “ Iraay to koya tadakoco ako
cecay, ka cowa kananam a cikoco kona 00’, so’ot hananay ko saso’ot no
koco a mica’elayen i ’afala. ” Feriwferiw sa ko fali toya dadaya, tanoolah sa
kako a mitengil to tawcikel ni fofo ako to ’orip nira 1 kaemangan nira.

Toya kalaholoholol niyam to dadaya, cowa ko mamatawal ako ko ’orip
no kaemang ho sa ci fofo, kako han to 1, cowa ko mamatinako ako ko
matiniay a ’orip, cowa ko mamafana’ kako to samaanay ko tanosaripa’
sanay a romakat to cifakelohay a si’elac, miripa’ haca to citafaay a fakeloh.
Kaorira, mafana’ay to kako tona ratoh no tawcikel ni fofo, kalimlaen ko
losid iso, ’orip 1so sanay. Aka ka apacang han ko kalolosid, aka pisaloya to

romi’ad iso, sanay ko tatodong nona tawcikel.

